
Kembara Ilmu Sempena Sambutan 50 Tahun Penubuhan UiTM Sarawak

Penulis: Arif Azizi Che Harun dan Nur Nadia Qausar Juhari

MUKAH: UiTM Sarawak menyambut Jubli Emas
50 tahun penubuhannya pada tahun ini. UiTM
Sarawak ditubuhkan pada tahun 1973
bertempat di ITM Batu Lintang, Kuching. Kini,
UiTM Sarawak telah mempunyai tiga cawangan
iaitu UiTM Kampus Samarahan, UiTM Kampus
Samarahan 2 dan UiTM Kampus Mukah.
Bersempena dengan sambutan Jubli Emas 50
tahun penubuhan UiTM Sarawak, Misi Akademik
UiTM Kampus Mukah dengan kerjasama Pusat
Hal Ehwal Islam UiTM Kampus Samarahan dan
UiTM Kampus Mukah telah mengadakan satu
Program Kembara Ilmu Sempena Sambutan 50
Tahun UiTM Cawangan Sarawak.

Program ini telah disertai oleh 20 orang peserta
konvoi motosikal berkuasa tinggi yang terdiri
daripada staf UiTM Sarawak. Peserta konvoi
telah memulakan perjalanan dari UiTM Kampus
Samarahan pada 19 Jun 2023. SMK Mukah telah
menjadi lokasi pertama persinggahan program
konvoi. Sesi taklimat “Jom Kenali UiTM Sarawak”
dan penyerahan bantuan zakat kepada
pelajar-pelajar yang terpilih telah dilakukan di
SMK Mukah.

Pada 21 Jun 2023 pula, peserta program konvoi
telah meneruskan perjalanan ke SMK Agama
Igan untuk memberikan sesi taklimat “Jom
Kenali UiTM Sarawak” dan penyerahan bantuan
zakat kepada pelajar-pelajar yang terpilih.
Program ini dilihat memberi impak positif
kepada pelajar-pelajar sekolah dengan
kehadiran peseta konvoi motorikal berkuasa
tinggi selain mendapat manfaat pendedahan
proses kemasukan ke universiti dan pilihan-
pilihan program yang terdapat di UiTM.

